

EL GNECHE ROMAGNA
E LE LIME DELE SORE

Darcy Loss Luzzatto 

L'àlbero cargo de lime maùre, 
zalde come 'l sol,
'l zera tacà al muro 
e rivarghe, de di, no se pol.

I fruti se i vedéa tuti i dì
co se ndéa a scola.
De magnarli ghéino góla,
ma tochéa assarli li.

Col ciaro no se pol rivarghe
-spetémo 'na nòte scura!
Che altra cosa pensar 
se de dì se gavea paùra? 

Sàbo de sera, piovenea,
Pino, Gigio, Gnèche, Ary
e altri, ancora, 
e insiéme anca mi Tuti sìti
caminando pianpianéto 
al àlbero, driti,
sbassadi, a cucéto 

Chi va sù? - Gìgio? 
Nò, le massa picenin!
- Ary ?
Mi nò, gò paùra dei spin! 

Lora và sù Gnèche,
gà dito qualchedum. 

E Gnèche le ndàt sù.

Lù sóra, 
'l butéa zó lime
nantri soto a torle sù. 

Scarsèle piene 
camise piene.
Nantri, svèlti fora, 

Gnèche la sù 'ncora. 

Sol par dispèto 
Ary 'l gà grità:
-Móneghe, i ve ròba le lime!
Co'I muro gavéino ormai saltà. 

Gnèche, poro can, 
spaurì, 
salta zó tut spinà,
come un màt,
mezo inseminì. 

Le sòre le gavéa
cambià de posto la latrina.
La merda dentro 'l buzo vèrto
la zera ancora molesìna. 

Gnèche, com quela 
da vegnar fora svèlte
e col scuro che féa,
'l sà desmentegà dal buzo,
robe che 'l se neghéa. 

- Aiùto, Aiùto! 'l ciaméa.
- - Déme 'na man, 
- no son bon de vegnar fóra!
Lon tirà sù co'na rama,
parché l spusséa.
E dòpo 'l se lamentéa:
- - Gò perso le sinèle de la mama! 

